
Çур канăç çук — пур чун пăшăрханни;

Çурма телей те çук — вăл инкекпе пĕр тан;

Çур ĕмĕт çук — çукпа вăл çырлахни;

Çур шанчăк çеç, — иккĕленӳ пуртан;

Çурма хаваслăх — куляну çитсен;

Çур чăтăмлăх — халь хавшасан кăна, —

Хăвна чикке кĕмешкĕн ан хисте,

Çуррипеле ан çырлахтар хăвна.



Çурма хастарлăх шиклĕхпе тăван,

Çурма ĕçченлĕх кахалпа пĕрех;

Çурма ăспа çӳрет чăн-чăн айван;

Çур тĕрĕслĕх ултавлă ĕмĕрех;

Çурма юлташлăхра пурнать пĕччен,

Пехет тупма пайлать икке хăйне...

Тавах сана. Çак шухăш çитиччен

Чуна пайтах силлерĕн эс манне.

  